


o

Regione Autonoma

Assessorat de I'Education
et de la Culture

Assessorato Istruzione
e Cultura

LO GNALEI - Que ce
soit la quantité de pain %7
qu’on cuisait vers la Noél l 0 l el
pour se nourrir 'année grla
durant, que ce soit le pe-
tit tas de réserves dispa- P e
rates que les fourmis ac- Leungueusteucco
cumulent pour Ihiver ou Le Guichet
bien encore le petit trésor M.

N . Lo Sportello

en pieces en alliage autre- Linguistico
fois conservé sous le
matelas bourré de feuilles
de mais, le mot gnaléi (ou gnalet) intraduisible dans
d’autres langues, est I'ensemble de la fatigue déployée,
de la peine soufferte pour assembler ce qui est précieux,
du bonheur intime et du sens de sécurité et de con-
fiance pour I’avenir qui en découlent. Ainsi, notre gna-
léi, composé de paroles et de phrases jaillies de nos
champs, de nos prés, de nos vignes, de nos bois et de
nos rochers, est le réservoir fertilisant qui veut alimen-
ter et revigorer nos anciens parlers pour qu’ils nous
aident encore 3 mieux comprendre le Pays qui change.

GUICHETS LINGUISTIQUES. « Lo gnalei » se propose
de publier des textes en patois afin de stimuler tous les
lecteurs a entrer en contact avec ses collaborateurs :
souhaitez-vous contribuer au travail du guichet pour
que votre patois reste toujours vivant ?

Nous sommes 2 votre disposition pour suggestions,
conseils, documentation !

Projet financé par la Loi 482/99 portant sauvegarde
et soutien des langues minoritaires historiques.

Collaborateur de La Salle pour les traductions:
Pierrette Glarey

Illustrations :

Transcription aux soins du Guichet linguistique

Lo Jornal de LA SOLA Suppléman spésial eun patoé al
n.19 del periodico semestrale

Le Journal de La Salle iscritto nel registro stampa del

Tribunale di Aosta con decreto n.5 dell’l giugno 1999.

n coou I'aye an fenna que ’aye oun petchoou
méinoo. Lo vardoe deun lo bréi é lai tsan-
toe de tanzantan de tsanhén pe lo fée endru-
mi. Oun dzoo que l'ie alléye baillé pequéi i vatse,
cotchén son euntré dedeun méijon, € can I’¢ torné-
ye [’aye poméi lo petchou deun lo bréi. S’¢ beutté-
ye a pleéi, dezeuspééye ; adon I’a prai son fichu é I
partia a la retsertse de son méinoo... L’a vu su la
“montagne an lumiée que veje po d’abetude. S’¢ beut-
téye a galopéi ¢, eun arreen protso de la méijon I'a
sentll de mezeucca. S’¢ aprotcheye é I’a vu pe la
fenéifra de-z-étre drolo que danhion-e € su la tobla
lo seun méinoo to patant. Mondjemg, lo pouo pe-
tchoou I’ae cheuo frette ! En si moman lo méinoo
I’a hragna. La mamma I’a uvea la porta é I’a deutte :
« Dieu te bénisse, mon petit ». :
Maleue, le-z-étre éhrandzo can ’an senti pronon-
hie lo non de Dieu, I’an landoou - sen Iion de dja-
blo avouéi le gambe pelue ¢ an londze cua — I’ayon
flocoou si petchou pe la sacrifihio de leuo féiha.
Erezamente la mamma I’¢ arreéye a ten. L’a entooilla
lo méinoo den son fichu é I tornéye a sa méijon.

- Conta de madan Zabe d’Etsarl6
écrita de Pierrette Glarey

T Laagne de Pellisson

n coou l’aye deun an préizén de Franhe oun préizon-éi que ’aye a non
Pellisson : belle se I'iye ithoou catcha eun borna, I’ayoun léicha-lai vardéi
avouéi llu son violén.
Can se beuttoe a soun-éi an mezeucca, lI'aye todzoo gn’aagne que vegnoe
se pozéi su lartsette.
Oun dzoo Pellisson é di i gardien de la préizén : « Dze si po solette deun ma tsambra...
No sen a dousse ! ».
« Comman... Vo side a dousse ? », lai demande eton-oou lo gardien.
Lo préizon-éi repleuque tranquillo, eun sourién : « Oug, no sen a dousse ». Eun dien
paai, pren son violdn é se beutte a suon-éi.
L’aagne, comme todzoo, béiche bo pe son fi € ian se pozéi su l'artsette de Pellisson.
Lo gardién, sensa reflechi, tchoue la petchouda behietta avouéi la man...
Lo pouo Pellisson, dai si dzoo 1éi, I’¢ vun-u foou de tsagreun. Lo gardién, apréi seutta
beurta baga, I’¢ thoou puni perque I’aye tohoou i pouo préizon-éi soun unicca compa-
gni. Son jéste I’¢ thoou djedja avouéi bien de rigueuo !

Teste propozoou de Adelina Roulet

Conta de Roje Gal
de La Tchouiille

LI’AYE ON COOU on rat que I’¢ passoou
déz6 la rete é s’eu rahia la péi.

Adén I’e aloou di cordogné : « Soplé, cor-
dogni, queui-me la péi ».

Lo cordogné I’a repondu-lai : « N’i po de
saya... Vadi pouta ».

« Sople pouea, bailla-me de saya; pe ba-
illéi 1 cordogné, pe me remendé la péi ».

Lo pouea I’a repondu-lai : « Va déi mené,
pe (te fé) me bailléi de faenna ».

Adén I’¢ aloou di mené : « Soplé, mené,
bailla-me de faenna, pe bailléi i pouea ; lo

pouta me bailléi la saya ; la saya pe la ba-
illéi 1 cordogné ; lo cordogné pe me remeén-
dé la péi ».

Adoén I’e aloou déi mené : « Soplé, mené,
bailla-me la faenna pe bailléi i pouea ; lo
poueéa bailléi a la saya ; la saya bailléi i
cordogné ; lo cordogné pe me remendéi
la péi ».

Lo mené I'a repondu-lai : « Va déi tsan,
demandéi lo gran. Lo gran pe bailléi i mené;
lo mené pe bailléi la faenna ; la faenna pe
bailléi i pouea ; lo pouea pe bailléi la saya ;
la saya pe bailléi i cordogné ; lo cordogné
me remendé la péi ».

Adén e aloou déi tsan : « Soplé, tsan,
bailla-meé lo gran pe bailléi i mené ; lo
mené bailléi a la faenna ; la faenna bailléi
i pouea; lo pouea bailléi a la saya ; la saya
bailléi i cordogné ; lo cordogné pe me
remendéi la péi ».

Lo tsan I’a repondu-lai : « Va da la vatse,
demandéi de dreudze, pe bailléi i tsan ;i tsan
bailléi lo gran ; lo gran bailléi i mené ; lo
mené bailléi la faenna ; la faenna bailléi 1
pouta ; lo pouta pe bailléi a la saya, pe ba-
illéi i cordogné ; lo cordogné pe me remeén-
déi la péi ».

Adén I’e aloou da la vatse : « Soplé, vatse,
bailla-meé de dreudze pe bailléi i tsan ; i tsan
bailléi lo gran ; lo gran bailléi i mené ; lo

mené bailléi a la faenna ; la faenna bailléi i
pouea ; lo pouea bailléi a la saya ; la saya

bailléi 1 cordogné ; lo cordogne pe me
remendéi la péi ».

La vatse I’a repondu-lai : « Va di proo, me
bailléi de fén. Lo fén bailléi a la vatse ; la
vatse bailléi la dreudze ; la dreudze bailléi 1
tsan ; lo tsan bailléi lo gran ; lo gran bailléi i
mené ; lo mené bailléi a la faenna ; la faenna
bailléi i pouea ; lo pouea bailléi a la saya ; la
saya baillé i cordogné ; lo cordogné me
remendé la péi ».

Adén I'¢ aloou di proo : « Soplé, proo,
bailla-me de fen, pe bailléi a la vatse, pe ba-
illéi la dreudze ; la dreudze bailléi i tsan ; lo
tsan pe bailléi lo gran ; lo gran bailléi i mené;
lo mené bailléi a la faenna ; la faenna bailléi
i pouta ; lo pouea bailléi a la saya ; la saya
bailléi 1 cordogne ; lo cordogné pe me
remendéi la péi ».

Lo proo I'a repondu-lai : « Va di ru, me
bailléi d’eue. Leu pe bailléi i proo ; lo proo
bailléi de fen ; lo fén bailléi a la vatse ; la
vatse bailléi la dreudze ; la dreudze bailléi 1
tsan ; lo tsan bailléi lo gran ; lo gran bailléi i
mené ; lo mené bailléi a la faenna ; la faenna
baillé i pouea ; lo pouea bailléi a la saya ; la
saya baillé i cordogné ; lo cordogné me
remendéi la péi ».

Si pou rat I'¢ treu alé su lo boo di ru é I'e
tsuzt dedeun lo ru... éI’¢ crapé.

(Pouo Ilu!)

Teste propozoou de Emilia Charrey

Lo yetchoou sy

ON COOU LL’AYE on pe-
tchoou sapeun. Lie lo solette
abro deun lo bouque, i men-
tén di-z-otre-z-abro to fou-
illt, a aai de euille. Asseu,
comme magréyoo : « Tcheu
me compagnén I’an de joulie
foille verde. Mg, i contréo, dz’i moque de
croué-z-euille. Lamerio tan aai de foille
totte d’6 renque pe leuo fée eunvai ! ».

Lo dzoo apréi, can la petchoouda
planta s’¢ réchéye, I’¢ reustéye botse
uverta : « leui son-téi me-z-euille ? Dze
le-z-i poméi, can méimo m’an bailla le
foille d’6 que dz’ayd demandé... Que
dze si contenta ! ».

Tcheu se vezeun, eun laitsen, se son
beuttd a dée : « Oh, la petchoouda
planta totta d’6 ». Eun méimo ten oun
gramo flocco que Iie i pe lo bouque I'a
to sentt : « Eungn abro d’6 ? Vouala que
dze foou-pe mon afée ».

Eungn ayeén pouée d’euncontréi co-
tchotin I’¢ tornoou, deun la natte atd
oun groou saque ¢ I’a prai totte le foille
sensa nen quettéi eun-a.

Lo dzoo apréi, la poua, eun se veyén
totta peillotta, I'a eungnad a pleéi : «
Dz’oul poméi I’6 ! - I’a deutte tot a ca-
tsén - Lamerio mieui de foille totte de
vayo que briillon teteteun ».

Lo leundeman, can s’¢ réchéye, I’aye le
foille que l'oille. Totta contenta I’a eun-
gnad adée: « A la plahe difoille d°6 dz’1
de foille de vayo... Poméi gnoun me le
totse-pe ». Tcheu se vezeun laitsoon
eun dién : « Oh, lo petchoou pessot to
de vayo ! ».

Méi euntrenatte, queunta tempéiha !
La petchoouda planta I’a bioo suppliéi :
’oua la sopatte euitre é eun séi, é de totte
se foille nen reuste gnenca pi eun-a.

La natte passe, aa I’¢ belle dzoo. Eun
veyen to si dezastre la poua torne se
beuttéi a pleéi : Que dze si malereuiza !
Si coou éto dze si belle totta pillotta...
Lan floccd totte me foille d°6 é ’an hila-
poou tcheu me vayo. Lamerio tan aai de
joulie foille verde comme seulle de me-
z-ami ».

Paai lo dzoo apréi, can s’¢ réchéye,
P’aye resti senque soetoe : « Que dze si
contenta, si coou dz’i poméi pouée de
ren ! ». Tcheu se vezeun, eun I’aitsén, 1éi
dijoun : « Aitsa vai lo petchoou pessot,

pe neun tsan-éi I’¢ belle
comme no ».

MEéi a traai di dzoo an tché-
vra ian deun lo boque se pro-
mééi avouéi se tchévrai. Can
val la petchoouda planta di :
« Vegnade, me méinoo ! Re-
galade-vo-ze é leichode po pe pédre
ren ». Le tchévrai aruon eun seitén é
peuccon totte eun men de ren.

Euntrén natte lo petchoou pessot, to
patant, trioloe de frette é s’¢ beuttoou
a pleéi comme oun pouo méinoo, é tot
a catsén l'a deutte : « Lan belle to
peuccd é dz’i poméi ren. Dz’i perdu
eunco le joulie foille verde ! Se me ren-
duchon torna me-z-euille dze deman-
derid po de pi ».

Lo dzoo apréi, eun se réchen, la pe-
tchoouda planta saye poméi deque dée:
’aye torna accapoou totte se viéille-z-
euille.

Comme I’¢ contenta ! Comen s’aaitse !
L¢ belle vaiya de son orgueuille. Tcheu
se vezeun, eun la sentén rie, I’an comen-
hia a dée : « Lo petchoou pessot I’¢ tor-
noou comme [’ie déen ».

Prai de : Petites histoires a raconter,
Natha Capto et Sara Cone Byrant,
Editions Nathan, Paris, 1997.

